
Aguest trebalh de recèrca analise era situacion deth trail running ena Val d’Aran, damb ua
atencion especiau ena desigualtat de genre existenta en aguest espòrt. Partís d’ua
motivacion personau entà promòir era participacion femenina e se plantegen diuèrses
ipòtesis: qu’era diferéncia de participacion entre òmes e hemnes ei fòrça grana, qu’era Val
d’Aran ei un lòc perfècte entàs corses de montanha, qu’era alimentacion ei clau entath
rendiment e qu’es hemnes s’esfòrcen mès qu’es òmes.

En marc teoric se descriu era Val d’Aran coma territòri de nauta montanha damb identiat
pròpia, a on eth trial runnng a guanhat fòrça importància, sustot dempús dera arribada dera
Hoka Val d’Aran by UTMB. Se repasse era istòria deth trail running, des sòns antecedents
enquiara consolidacion dera “Ultra Trail du Mont-Blanc” (UTMB) com referent mondiau.
Tanben se descriuen es sues categories, eth sistèma de classificacion mejançant es “running
stones” e eth papèr fondamentau des volontaris, institucions e patrocinadors ena
organizacion des eveniments.

Era nutricion ei presenta coma un des pilars principaus entath rendiment esportiu.
S’explique era importància des carboidrats, proteïnes e grèishi, atau coma era planificaion
alimentària abans, pendent e dempús dera corsa. Se remèrque eth besonh d’adaptar era
alimentacion ath volum d’entrenament e as caracteristiques individuaus de cada esportista.

En territòri dera Val d’Aran se desvolòpen es principaus corses, coma era Hoka Val d’Aran by
UTMB, era Maraton deth Molières e era Infinite Race Backyard Ultra. Se met en valor eth sòn
impacte economic positiu e era dimension internacionau, damb un percentatge naut de
participants estrangèrs. Tanben s’analisen es mesures de sostenibilitat entà protegir eth miei
ambient e era importància deth supòrt institucionau.

Eth centre dera investigacion ei era desigualtat de genre. Es donades confirmen ua clara
desproporcion ena participacion femenina en fòrça corses. S’identifiquen barrères sociaus,
coma es esteriotips de genre, era manca de referents femenins e era carga familhara, que
limite eth temps entà entrenar e competir. Tanben se mencionen barrères fisiologiques,
encara que se concludís qu’aguestes diferéncies non justifiquen era baisha participacion, ja
qu’es hemnes an grana capacitat en pròves de longa distància. En tot parlar des  barrères  

economiques, se reconeish qu’es còsti d’inscripcion e equipament pòden limitar era
participacion, encara qu’afècten as dus genres.

Eth trebalh prepause mesures entà fomentar era igualtat, coma era implementacion de
“woman kits”, politiques de remborsament en cas d’embaràs, igualtat en prèmis economics,
mès visibilitat entàs hemnes e educacion en igualtat des edats joenes. Ena part practica
s’includissen enquèstes, entrevistes e comparatives de resultats entre corredors, que
demòstren qu’es hemnes, quan participen, an un nivèu de preparacion e rendiment
equiparable.

En conclusion, era investigacion confirme era existéncia d’ua desigualtat significativa ena
participacion femenina en trail running ena Val d’Aran, mès tanben evidéncie era necessitat
d’aplicar mesures inclusives entà auançar entà ua mès grana equitat.

